
Rudeniejont 
 

Nosėleida vuors ont smėlkėnė žėla, 

Lakštotės gėismelė senē jau notėla. 

Laukā ėštoštiejė, nobāla ražėinas – 

Lėg sapnūs ėšbliesa vaikīstės dėinas.... 

 

Kuožna dėina ėlgie viesė vakarā, 

Patomsiejė prūdā, opės, ežerā. 

Maluonē svaigėn kvaps ajerū – 

Nieks nebsogroužins jaunīstės dėinū... 

 

Nošlamiejė sparnā pralekontiu paukštiu, 

Laiks prėmaliavuojė ont veida raukšliū. 

Palėka laukus ė mielėnžėidis lėns – 

Sospaud šėrdi pėrma meilė prėsėmėnos... 

 

Krint miediu lapā pamaželēs – 

Pageltuonavė nu pėrmū šalnū... 

Rītās aštrē šiaurīs pasėšiauš – 

Čiopinie sena, benoplėnkonti pakauši... 

 

 

 
 


